
	1. ՀՀ բարձր տեխնոլոգիական արդյունաբերության նախարարություն
	24․01․2025թ․

	
	N 01/17․1/581-2025 

	1. Գիտական հետազոտությունների և փորձարարական մշակումների աշխատանքները որպես այդպիսին որակող մասնագիտական հանձնաժողովի գործունեության արդյունքներն առավել հասցեական լինելու նպատակով առաջարկում ենք հնարավորություն տրվի պետական մարմինների կողմից Հանձնաժողովի անդամները հանձնաժողովում ներկայացված լինեն տվյալ մարմնի կողմից լիազորված անձանց միջոցով, որոնց ընդհանրական ցանկը նախապես տվյալ մարմնի կողմից կներկայացվի ՀՀ վարչապետի հաստատմանը: Մասնավորապես, ՀՀ բարձր տեխնոլոգիական արդյունաբերության նախարարությունը նախատեսում է այդ ցանկում ներառել ոլորտի հետ առնչվող և համապատասխան մասնագիտական կարողություններ ունեցող 10-15 անձանց, որոնցից նիստերին կմասնակցեն 3-ը՝ ըստ հայտերով ներկայացված թեմաների:
Սույն առաջարկի կապակցությամբ առաջարկում ենք՝ 
1) Նախագծի 4-րդ կետը շարադրել հետևյալ խմբագրությամբ.
 «4. Սահմանել, որ հանձնաժողովի կազմում ներառվող լիազորված ներկայացուցիչների ընդհանրական անհատական ցանկը հաստատում է Հայաստանի Հանրապետության վարչապետը:»:
2) Հավելված N 1-ով նախատեսված հանձնաժողովի կազմը շարադրել հետևյալ կերպ.
«Գիտական հետազոտությունների և փորձարարական մշակումների աշխատանքները որպես այդպիսին որակող մասնագիտական հանձնաժողովի (այսուհետ` Հանձնաժողով) անդամներ՝
1)	Հայաստանի Հանրապետության կրթության, գիտության, մշակույթի և սպորտի նախարարության բարձրագույն կրթության և գիտության կոմիտեի նախագահ (հանձնաժողովի նախագահ).
2)	Հայաստանի Հանրապետության բարձր տեխնոլոգիական արդյունաբերության նախարարության կողմից լիազորված երեք ներկայացուցիչ.
3)	Հայաստանի Հանրապետության էկոնոմիկայի նախարարության կողմից լիազորված երկու ներկայացուցիչ.
4)	Հայաստանի Հանրապետության ֆինանսների նախարարության կողմից լիազորված մեկ ներկայացուցիչ.
5)	Հայաստանի Հանրապետության պետական եկամուտների կոմիտեի կողմից լիազորված մեկ ներկայացուցիչ.
6)	Հայաստանի Հանրապետության կրթության, գիտության, մշակույթի և սպորտի նախարարության կողմից լիազորված մեկ ներկայացուցիչ:»:
	Ընդունվել է։
Նախագծում կատարվել են համապատասխան փոփոխություններ։

	2. Հավելված N 2-ում 5-րդ կետն առաջարկում ենք շարադրել հետևյալ կերպ.
«5. Սույն հավելվածի 3-րդ կետով սահմանված չափանիշների բավարարման դեպքում գիտական հետազոտությունները և փորձարարական մշակումների աշխատանքները որպես այդպիսի որակելու վերաբերյալ եզրակացությունը տրամադրվում է՝ առնվազն նախկին 6 ամիսների ընթացքում M72 տնտեսական գործունեության դասակարգչի ներքո հաշվետվությունների առկայության դեպքում, ընդ որում՝ դիմող կազմակերպությունները տնտեսական գործունեության դասակարգիչների մասով առնվազն 6 ամսվա ընթացքում ճշգրտումներ չպետք է կատարած լինեն։»:
	Ընդունվել է։
Նախագծում կատարվել է համապատասխան փոփոխություն։

	3. Հավելված N 3-ի 6-րդ կետից առաջարկում ենք հանել «(այդ թվում՝ հրավիրված)» բառերը, հաշվի առնելով, որ խորհրդակցական ձայնի իրավունքով ներկա գտնվող կամ այլ նպատակով հրավիրված անձը չպետք է քվորում ապահովի:
	Ընդունվել է։
Նախագծում կատարվել է համապատասխան փոփոխություն։

	4. Հավելված N 3-ի 8-րդ կետից առաջարկում ենք հանել 2-րդ և 3-րդ ենթակետերը, հաշվի առնելով, որ Հանձնաժողովի կողմից նման որոշում կայացնելը կարող է դիտվել հայտատուին ուղղորդում, կամ միջամտություն վերջինիս ծրագրերին: 
	Չի ընդունվել։
Նշյալ կետերի նախատեսումը պայմանավորված է այն հանգամանքով, որ գործնականում կարող է դիմումատուի ներկայացմամբ անհրաժեշտություն առաջանալ փոփոխություններ կատարել որակված ծրագրերում, օրինակ՝ ավելացվել կամ պակասեցվել աշխատողների քանակը։

	5. Հավելված N 3-ի 11-րդ կետի 4-րդ ենթակետում լրացնել նաև «արձանագրությունները» բառը:
	Ընդունվել է։
Նախագծում կատարվել է համապատասխան լրացում։

	6. Հավելված N 3-ի 12-րդ կետում «մյուս անդամներից մեկը՝ Հանձնաժողովի նախագահի առաջարկությամբ» բառերը փոխարինել «տարիքով ավագ անդամը» բառերով: Հաշվի առնելով, որ հնարավոր է դեպք, երբ Հանձնաժողովի նախագահի առաջարկություն ներկայացնելու անհնարինություն լինի:
	Ընդունվել է։
Նախագծում կատարվել է համապատասխան փոփոխություն։

	7. Հավելված N 3-ի 14-րդ կետի 4-րդ և 5-րդ ենթակետերը շարադրել նոր խմբագրությամբ, հետևյալ բովանդակությամբ.
«4) սահմանված ձևաչափին չհամապատասխանող հայտերը ստանալուց հետո 2 աշխատանքային օրվա ընթացքում հետ է վերադարձնում ներկայացնողին (կրկին ներկայացված և ձևաչափին չհամապատասխանող հայտը չի ներառվում Հանձնաժողովի նիստի օրակարգ և ենթակա չէ հետագա ուսումնասիրման)․
5) Նույնականացնում է նիստին ներկա Հանձնաժողովի անդամներին և հայտարարում նիստի իրավազորության մասին, կազմակերպում է Հանձնաժողովի որոշումների քվեարկությունները, ամփոփում և հայտարարում քվեարկության արդյունքները.»:
	Ընդունվել է մասնակի։
Նախագծում կատարվել է համապատասխան փոփոխություն։

	8. Հավելված N 3-ում լրացնել նոր 16-րդ կետ՝ հետևյալ բովանդակությամբ.
«16. Հանձնաժողովում անդամի կարգավիճակ ունեցող յուրաքանչյուր պետական մարմին Հանձնաժողովի նիստից առնվազն 2 աշխատանքային օր առաջ քարտուղարություն է ներկայացնում Հանձնաժողովի՝ իր կողմից լիազորված անդամի (անձանց) տվյալները:»
	Ընդունվել է։
Նախագծում կատարվել է համապատասխան լրացում։

	9. Հավելված N 4-ի 3-րդ կետում 
1) 1-ին պարբերության մեջ «Հայաստանի Հանրապետության ռազմարդյունաբերական համալիրի գործունեության սուբյեկտների» բառերից հետո լրացնել «(ռազմարդյունաբերական համալիրի ամփոփ ցուցակում (ռեեստրում) գրանցված)» բառերը:
2) լրացնել նոր պարբերություն՝ հետևյալ բովանդակությամբ.
«ՌՏԳՏ խորհրդի եզրակացությունն ու այն հաստատելու մասին Հայաստանի Հանրապետության բարձր տեխնոլոգիաների արդյունաբերության նախարարի հրամանը սահմանված ժամկետում աշխատանքներն իրականացնողին և Հայաստանի Հանրապետության պետական եկամուտների կոմիտե է ուղարկում Հայաստանի Հանրապետության բարձր տեխնոլոգիաների արդյունաբերության նախարարությունը:»:
	Ընդունվել է։
Նախագծում կատարվել է համապատասխան փոփոխություն և լրացում։

	10. Հավելված N 4-ի 5-րդ կետը շարադրել նոր խմբագրությամբ, հետևյալ բովանդակությամբ.
«5. Եթե հայտը և դրան կից ներկայացված փաստաթղթերը չեն համապատասխանում կամ չեն բավարարում սույն կարգի պահանջներին, կամ դրանցում ներառված տեղեկություններն առերևույթ կարիք ունեն լրացուցիչ հիմնավորումների, ապա հանձնաժողովի քարտուղարությունը 2 աշխատանքային օրվա ընթացքում լրամշակման նպատակով հայտը վերադարձնում է հայտատուին: Լրամշակված և սույն կարգի պահանջներին կրկին չբավարարող հայտերը ենթակա չեն քննարկման:»։
	Ընդունվել է։
Նախագծում կատարվել է համապատասխան փոփոխություն։

	11.  Հավելված N 4-ի 6-րդ կետից հետո լրացնել նոր կետ՝ հետևյալ բովանդակությամբ, միաժամանակ ուղղելով կետերի հաջորդական համարակալումը.
«Հանձնաժողովի քարտուղարությունը ձևավորում է Հանձնաժողովի նիստի օրակարգը, Հանձնաժողովի նիստից առնվազն 5 աշխատանքային օր առաջ այդ մասին ծանուցում սույն որոշման 1-ին հավելվածում սահմանված գերատեսչություններին, որոնք ծանուցումը ստանալուց հետո 2 աշխատանքային օրվա ընթացքում ներկայացնում են հանձնաժողովի անդամ իրենց կողմից լիազորված ներկայացուցչի (կամ ներկայացուցիչների) տվյալները:»:
	Ընդունվել է։
Նախագծում կատարվել է համապատասխան լրացում։

	12. Հավելված N 4-ի 7-րդ կետը շարադրել նոր խմբագրությամբ, հետևյալ բովանդակությամբ.
«7. Հայտի քննարկումն իրականացվում է Հանձնաժողովի փակ նիստերի միջոցով: Հանձնաժողովի կողմից հայտի քննարկման առավելագույն ժամկետը դիմելու օրվանից հաշված 30 աշխատանքային օր է։ Հայտի լրացուցիչ քննարկման անհրաժեշտության դեպքում հանձնաժողովի որոշմամբ հայտի քննարկումը կարող է հետաձգվել և սահմանվել հայտի քննարկման այլ ողջամիտ ժամկետ:»:
	Ընդունվել է։
Նախագծում կատարվել է համապատասխան փոփոխություն։

	13. Հավելված N 4-ի 8-րդ կետում «երեք» բառը փոխարինել «հինգ» բառով, սահմանելով նույն ժամկետը, ինչ սահմանում ենք գերատեսչություններին ծանուցելու դեպքում:
	Ընդունվել է։
Նախագծում կատարվել է համապատասխան փոփոխություն։

	14. Հավելվածի N 4-ի 11-րդ կետից հանել «չեն բավարարում սույն կարգի պահանջներին կամ» բառերը:
	Ընդունվել է։
Նախագծում կատարվել է համապատասխան փոփոխություն։

	15. Հավելվածի N 4-ի 15-րդ կետում «Կոմիտեին» բառն առաջարկում ենք փոխարինել «ներգրավել փորձագետներ՝» բառերով, իսկ 16-րդ կետում «Կոմիտեի» բառը փոխարինել «փորձագետի» բառով:
	Ընդունվել է մասնակի։
Կարող են լինել դեպքեր, երբ հանձնաժողովի անդամը հնարավորություն չունենա ներգրավվել փորձագետներ։

	16. Հավելվածի N 4-ի 18-րդ կետը շարադրել նոր խմբագրությամբ, հետևյալ բովանդակությամբ.
«18. Հանձնաժողովի եզրակացությունը պետք է պարունակի հետևյալ տեղեկությունները՝
1) գիտական հետազոտության և փորձարարական մշակումների աշխատանքի անվանումը՝ ըստ տնտեսական գործունեության դասակարգչի,
2) ֆինանսավորման աղբյուրները և արժեքը,
3) աշխատանքներն իրականացնողի անվանումը (անհատ ձեռնարկատիրոջ դեպքում՝ անունը, ազգանունը), հարկ վճարողի հաշվառման համարը,
4) աշխատանքներն իրականացնող աշխատակիցների անունը, ազգանունը, ՀԾ համարանիշը կամ դա չունենալու վերաբերյալ համապատասխան տեղեկանքը,
5) գիտական հետազոտությունների և փորձարարական մշակումների ավարտի ակնկալվող ամսաթիվը։»:
	Ընդունվել է։
Նախագծում կատարվել է համապատասխան փոփոխություն։

	17. Բացի վերոնշյալից, անդրադառնալով պետական բյուջեից ֆինանսավորվող գիտական հետազոտությունները և փորձարարական մշակումների աշխատանքները որպես այդպիսին որակելու պայմաններում հարկային արտոնություններից օգտվելու դեպքին, ընդունելի ենք համարում պետական բյուջեից հարկային արտոնության չափով ֆինանսավորման չափի նվազեցմանն առնչվող Ձեր կողմից Գրությամբ ներկայացված առաջարկը: Միաժամանակ, անհրաժեշտ ենք համարում վերոնշյալ առաջարկը, որպես առանձին կարգավորում, Նախագծում ներառելը:
	Ընդունվել է ի գիտություն։
Պետական բյուջեից ֆինանսավորման ծրագրերի դեպքում հարկային արտոնությունների կիրառության արդյունքում խնայված հարկի գումարի չափով պետական բյուջեից ֆինասավորումը նվազեցնելու վերաբերյալ նախագծում կարգավորում նախատեսելու առաջարկության վերաբերյալ հայտնում ենք, որ նման կարգավորումը դուրս է նախագծի կարգավորման առարկայից։

	2. ՀՀ կրթության, գիտության, մշակույթի և սպորտի նախարարություն
	24․01․2025թ․

	
	N 01/9.1.3/1912-2025 

	1. Նախագծի Հավելված N 1-ի`
1) 6)-րդ կետում «նախարարության» բառից հետո հանել «Հայաստանի Հանրապետության» բառերը.
2) 6)-րդ կետից հետո լրացնել նոր 7)-րդ կետ՝ հետևյալ բովանդակությամբ՝
«7) Հայաստանի Հանրապետության գիտությունների ազգային ակադեմիայի երկու ներկայացուցիչ (համաձայնությամբ):».
	Ընդունվել է։
Նախագծում կատարվել է համապատասխան լրացում։

	1. Նախագծի Հավելված N 2-ի`
1) 2-րդ կետի 2)-րդ ենթակետում «աշխատանքները» բառը փոխարինել «աշխատանքներ են» բառերով.
2) 3-րդ կետի 1)-ին ենթակետում «նպատակ ունենա» բառերը փոխարինել «ուղղված լինի» բառերով.
3) 3-րդ կետի 4)-րդ ենթակետի «ա» և վերջին պարբերություններում «հետազոտություն» բառերից առաջ լրացնել «գիտական» բառը․
4) 4-րդ կետից հանել «վերլուծության կամ» բառերը։
5) 5-րդ կետը շարադրել հետևյալ խմբագրությամբ՝
«5․ Գիտական հետազոտությունները և փորձարարական մշակումների աշխատանքները որպես այդպիսին որակելու վերաբերյալ հայտը չի դիտարկվում եթե նախորդ առնվազն 6 ամիսների ընթացքում M72 տնտեսական գործունեության դասակարգչի ներքո հաշվետվություններ չունի՝ ընդ որում՝ այս մասով առնվազն 6 ամսվա ընթացքում ճշգրտումներ չպետք է կատարված լինեն։»։ 
Միևնույն ժամանակ անհրաժեշտ է նախատեսել նշվածը ստուգելու մեխանիզմ։
	Ընդունվել է։
Նախագծում կատարվել է համապատասխան փոփոխություններ և լրացում։

	1. Նախագծի Հավելված N 3-ի՝
1) 1-ին կետում «գործունեության» բառից հետո հանել «կարգի» բառը․
2) 5-րդ կետում «ըստ անհրաժեշտության» բառերը փոխարինել «յուրաքանչյուր եռամսյակ, եթե առկա է քննարկման ենթակա նյութ» բառերով․
3) 6-րդ կետից հանել «(այդ թվում՝ հրավիրված)» բառերը․
4) 14-րդ կետը շարադրել հետևյալ խմբագրությամբ՝ 
«14․Քարտուղարությունը՝
1) կազմակերպում է հայտերի հավաքագրումն ու դրանց ներկայացման համար սահմանված չափանիշներին համապատասխանության ստուգումը․
2) սահմանված ձևաչափին չհամապատասխանող հայտերը հետ է վերադարձնում Հայաստանի Հանրապետության բարձր տեխնոլոգիական արդյունաբերության նախարարություն․ 
3) ապահովում է Հանձնաժողովի բնականոն գործունեության կազմակերպումը․
4) վարում է հանձնաժողովի աշխատանքների հետ կապված գործավարությունը․
5) հրավիրում է Հանձնաժողովի նիստերը, ձևավորում է նիստերի օրակարգը և համապատասխան փաստաթղթերի հետ միասին տրամադրում է Հանձնաժողովի անդամներին․
6) կազմակերպում է Հանձնաժողովի որոշումների քվեարկությունները, ամփոփում և հայտարարում քվեարկության արդյունքները․
7) սահմանված ժամկետում աշխատանքներն իրականացնողին և Հայաստանի Հանրապետության պետական եկամուտների կոմիտե է ուղարկում Հանձնաժողովի եզրակացությունն ու այն հաստատելու մասին Հայաստանի Հանրապետության կրթության, գիտության, մշակույթի և սպորտի նախարարի հրամանը․
8) արձանագրում է Հանձնաժողովի նիստի քննարկումները և դրանց հիման վրա կազմում որոշումների և եզրակացությունների նախագծերը։
	Ընդունվել է մասնակի։
Հանձնաժողովի նիստերը յուրաքանչյուր եռամսյակ հրավիրելու առաջարկությունը չի ընդունվել, քանի որ այն երկար ժամկետ է, ինչը կարծում ենք խնդրահարույց է։ Այս առումով, առավել նպատակահարմար է, որ հանձնաժողովի նիստերը հրավիրվեն ըստ անհրաժեշտության, ինչը նշանակում, որ հայտերի առկայության դեպքում, հնարավոր սեղմ ժամկետներում պետք է հրավիրվեն հանձնաժողովի նիստեր։

	1. Նախագծի Հավելված N 4-ի՝
1) 3-րդ կետի երկրորդ պարբերությունում «խորհուրդ ներկայացված» բառերը փոխարինել «խորհրդի կողմից ֆինանսավորման երաշխավորված» բառերով․
2) 4-րդ կետից հանել «թղթային կամ» բառերը, «Հանձնաժողով» բառը փոխարինել «Հայաստանի Հանրապետության բարձր տեխնոլոգիական արդյունաբերության նախարարություն» բառերով, «(այսուհետ՝ Ծրագիր)» բառերից առաջ լրացնել «, ներառյալ հայտի ներկայացման նպատակները» բառերը, իսկ «հայերեն և» բառերից հետո հանել «(կամ)» բառը․
3) 4-րդ կետի 2-րդ պարբերությունում «կարգերը» բառից հետո լրացնել «ինչպես նաև ներկայացման ժամկետները» բառերը։ 
4) 5-րդ կետը շարադրել հետևյալ խմբագրությամբ՝
«5․ Եթե հայտը և դրան կից ներկայացված փաստաթղթերը չեն բավարարում սույն կարգի պահանջներին, կամ դրանցում ներառված տեղեկությունները կարիք ունեն լրացուցիչ հիմնավորումների, ապա հանձնաժողովը կասեցնում է հայտի քննարկումը և վերադարձնում է հայտը: Հայտի նորից քննարկվում է Հանձնաժողովի հաջորդ նիստի ժամանակ` կասեցման հիմք դարձած հանգամանքները վերացվելուց հետո։»․
5) 7-րդ կետը շարադրել հետևյալ խմբագրությամբ՝
«7․ Հայտերի քննարկումն իրականացվում է նիստերի միջոցով: Հանձնաժողովի կողմից քննարկվում են սահմանված ժամկետում ներկայացված հայտերը` դրանց ներկայացման վերջնաժամկետից առավելագույնը 30 աշխատանքային օրվա ընթացքում: Հայտի լրացուցիչ քննարկման անհրաժեշտության դեպքում Հանձնաժողովի որոշմամբ հայտի քննարկումը կարող է հետաձգվել:»․
6) 8-րդ կետում «օր առաջ» բառից հետո լրացնել «՝ հայտնում ներկայացված էլեկտրոնային փոստին ծանուցմամբ» բառերը․ 
7) 12-րդ կետը շարադրել հետևյալ խմբագրությամբ՝ 
«12․ Ծրագրի հայտի ձևը, ինչպես նաև Ծրագրի իրականացման վերաբերյալ հաշվետվության ներկայացման կարգը և ձևը հաստատում է Հայաստանի Հանրապետության կրթության, գիտության, մշակույթի և սպորտի նախարարը։»․
8) 13-րդ կետը շարադրել հետևյալ խմբագրությամբ՝
«13․ Ծրագրերի աշխատանքների իրականացման ընթացքի և արդյունքների մասին հաշվետվությունները սահմանված ձևաչափով ներկայացվում են Կոմիտե։»․
9) 14-րդ կետում «Սույն կարգի» բառերից հետո «12» թիվը փոխարինել «13» թվով, իսկ «իրավասու է գրավոր զգուշացնելու աշխատանքներն իրականացնողին» բառերը փոխարինել «այդ մասին տեղեկացնում է Հանձնաժողովին» բառերով։
	Ընդունվել է մասնակի։
Գիտական հետազոտությունների և փորձարարական մշակումների աշխատանքները որպես այդպիսին որակելու համար հայտը Հայաստանի Հանրապետության բարձր տեխնոլոգիական արդյունաբերության նախարարություն ներկայացնելու առաջարկությունը չի ընդունվել, քանի որ պարզ չէ առաջարկության նպատակը։
Ընդ որում, նախագծով սահմանված՝ հայտը հանձնաժողով ներկայացնելու փոխարեն սահմանվել է, որ հայտը ներկայացվում է քարտուղարություն։

	1. Միևնույն ժամանակ, հարկ եմ համարում նշել, որ առավել նպատակահարմար կլիներ գիտական հետազոտությունների և փորձարարական մշակումների աշխատանքները որպես այդպիսին որակող մասնագիտական հանձնաժողովին կից ձևավորել ենթահանձնաժողովներ, ըստ գիտական և գիտատեխնիկական գործունեության բնագավառների, որոնցից յուրաքանչյուրը կուսումնասիրեր իր բնագավառի ծրագրերի հայտերը և դրանց վերաբերյալ հանձնաժողովին կներկայացներ մասնագիտական եզրակացություններ։
	Չի ընդունվել։
Եթե առաջարկության նպատակը հանձնաժաղովին մասնագիտական աջակցություն տրամադրելն է, ապա հայտնում ենք, որ նախագծով սահմանվել են ըստ անհրաժեշտության փորձագետներ ներգրավվելու կարգավորումներ։

	3. ՀՀ արդարադատության նախարարություն
	24․01․2025թ․

	1. «Գիտական հետազոտությունների և փորձարարական մշակումների աշխատանքները որպես այդպիսին որակող մասնագիտական հանձնաժողով ձևավորելու, հանձնաժողովի գործունեության կարգը և կազմը սահմանելու, հանձնաժողովի կողմից գիտական հետազոտությունների և փորձարարական մշակումների աշխատանքները որպես այդպիսին որակելու կարգը, գիտական հետազոտությունների և փորձարարական մշակումների չափանիշները սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով նախատեսվում է ձևավորել գիտական հետազոտությունների և փորձարարական մշակումների աշխատանքները որպես այդպիսին որակող մասնագիտական հանձնաժողով և սահմանել հանձնաժողովի կազմը` համաձայն N 1 հավելվածի:
Սույն դեպքում, նկատի ունենալով այն, որ Նախագծի Հավելված 1-ը վերաբերում է գիտական հետազոտությունների և փորձարարական մշակումների աշխատանքները որպես այդպիսին որակող մասնագիտական հանձնաժողովի կազմին՝ առաջարկում ենք Նախագծի 1-ին կետի «և սահմանել հանձնաժողովի կազմը` համաձայն N 1 հավելվածի» կարգավորումը նախատեսել որպես առանձին կետ, միաժամանակ այն համապատասխանեցնելով Նախագծի Հավելված 1-ի վերնագրին։
	Ընդունվել է։
Նախագծում կատարվել է համապատասխան փոփոխություն։

	2. Նախագծի 3-րդ կետի 1-ին ենթակետով նախատեսվում է սահմանել հանձնաժողովի գործունեության կարգը՝ համաձայն N 3 հավելվածի, մինչդեռ Նախագծի Հավելված 3-ի վերնագիրն է գիտական հետազոտությունների և փորձարարական մշակումների աշխատանքները որպես այդպիսին որակող մասնագիտական հանձնաժողովի գործունեության կարգը:
Նշվածից ելնելով՝ անհրաժեշտ է Նախագծի 3-րդ կետի 1-ին ենթակետը և Նախագծի Հավելված 3-ի վերնագիրը համապատասխանեցնել միմյանց:
	Ընդունվել է։
Նախագծում կատարվել է համապատասխան փոփոխություն։

	3. Նախագծի 4-րդ կետում «հանձնաժողովի» բառն անհրաժեշտ է վերանայել՝ նշելով հանձնաժողովի ամբողջական անվանումը։
	Ընդունվել է։
Նախագծում կատարվել է համապատասխան փոփոխություն։

	4. Նախագծի 5-րդ կետի համաձայն՝ սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը և կիրառվում է 2025 թվականի հունվարի 1-ից հետո ծագած (ծագող) հարաբերությունների վրա:
Սույն դեպքում, առաջարկում ենք «կիրառվում է» բառերը փոխարինել «տարածվում է» բառերով, իսկ «(ծագող)» բառը հանել:
	Ընդունվել է։
Նախագծի 5-րդ կետը խմբագրվել է։

	5. Նախագծի Հավելված 1-ի առկա է չհամարակալված պարբերություն, ուստի հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասը, համաձայն որի՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: (…)։
	Ընդունվել է։
Նախագծում կատարվել է համապատասխան փոփոխություն։

	6. Նախագծի Հավելված 1-ի 1-ին կետի 1-ին ենթակետում «հանձնաժողովի» բառն անհրաժեշտ է փոխարինել «Հանձնաժողովի» բառով՝ նկատի ունենալով Նախագծի Հավելված 1-ի 1-ին կետը: Նույն դիտարկումը վերաբերում է Նախագծի 2-րդ 3-ր և 4-րդ հավելվածներում կիրառվող նույնանման ձևակերպումներին:
Բացի այդ, Նախագծի Հավելված 1-ի 1-ին կետի 6-րդ ենթակետում «,» կետադրական նշանն անհրաժեշտ է փոխարինել «.» կետադրական նշանով, իսկ 7-ևդ ենթակետում «(համաձայնությամբ)» բառից հետո անհրաժեշտո անհրաժեշտ է լրացնել «:» կետադրական նշանը:
	Ընդունվել է։
Նախագծում կատարվել են համապատասխան փոփոխություններ։

	7. Նախագծի Հավելված 2-ի 3-րդ կետի 3-րդ, 4-րդ, 5-րդ ենթակետերում առկա են չհամարակալված պարբերություններ, ուստի հաշվի առնելով «Նորմատիվ իրավական ակտերի մասին» օրենքի 14-րդ հոդվածի 5-րդ մասը, ինչպես նաև նկատի ունենալով այն, որ նշված պրբերությունները բովանդակային առումով առանձին կարգավորումներ են՝ առաջարկում ենք դրանք նախատեսել առանձին կետերի տեսքով:
	Ընդունվել է։
Նախագծում կատարվել են համապատասխան փոփոխություններ։

	8. Նախագծի Հավելված 2-ի 3-րդ կետի 5-րդ ենթակետում «և (կամ)» ձևակերպումն անհաժեշտ է վերանայել, նկատի ունենալով «Նորմատիվ իրավական ակտերի մասին» օրենքի 16-րդ հոդվածը:
Նույն դիտարկումը վերաբերում է Նախագծի Հավելված 3-ում կիրառվող նույնանման ձևակերպումներին:
	Ընդունվել է։
Նախագծում կատարվել են համապատասխան փոփոխություններ։

	9. Նախագծի Հավելված 2-ի 5-րդ կետի համաձայն՝ գիտական հետազոտությունները և փորձարարական մշակումների աշխատանքները որպես այդպիսին որակելու վերաբերյալ հայտը չի դիտարկվում, եթե դիմելու ամսվան նախորդ առնվազն վեց ամիսների ընթացքում դիմող տնտեսավարող սուբյեկտները հարկային մարմին ներկայացված հարկային հաշվարկներով չեն նշել, որ գործունեություն են իրականացնում M72 տնտեսական գործունեության դասակարգչի ներքո՝ ընդ որում՝ դիմելու ամսվան նախորդ առնվազն վեց ամիսների մասով ճշգրտումներ չպետք է կատարված լինեն։
Սույն դեպքում, առաջարկում ենք հստակեցնել, թե որ իրավական ակտով հաստատված տնտեսական գործունեության դասակարգչին է վերաբերում նշված կարգավորումը: Նույն դիտարկումը վերաբերում է Նախագծի Հավելված 3-ի 14-րդ կետի 5-րդ ենթակետին:
Բացի այդ, եթե Նախագծի Հավելված 2-ի 5-րդ կետը դիտարկվում է որպես առանձին չափանիշ, ուստի առաջարկում ենք այն նախատեսել Նախագծի Հավելված 2-ի 3-րդ կետում, իսկ եթե այն նախատեսված է որպես ընթացակարգ, ապա գտնում ենք, որ նշված կետի կարգավորումը դուրս է Նախագծի Հավելված 2-ի կարգավորման առարկայի շրջանակից, ուստի առաջարկում ենք այն նախատեսել Նախագծի Հավելված 3-ում:
	Ընդունվել է։
Խնդրո առարկա կարգավորումը հանվել է նախագծից։

	10. Նախագծի Հավելված 3-ի 8-րդ կետի 4-րդ ենթակետում «կապված» բառից հետո առաջարկում ենք լրացնել «այլ» բառը:
	Ընդունվել է։
Նախագծում կատարվել է համապատասխան փոփոխություն։

	11. Նախագծի Հավելված 3-ի 14-րդ կետի 6-րդ ենթակետի համաձայն՝ քարտուղարությունը սահմանված ձևաչափին չհամապատասխանող հայտերը հետ են վերադարձնում ներկայացնողին, սահմանված ձևաչափին չհամապատասխանող հայտերը ստանալուց հետո 2 աշխատանքային օրվա ընթացքում հետ է վերադարձնում ներկայացնողին (կրկին ներկայացված և ձևաչափին չհամապատասխանող հայտը չի ներառվում Հանձնաժողովի նիստի օրակարգ և ենթակա չէ հետագա ուսումնասիրման)։
Սույն կարգավորումից պարզ չէ սահմանված ձևաչափին չհամապատասխանող հայտերը վերադարձնելու դեպքում ինչ ժամկետում են դրանք կրկին ներկայացվում, ուստի անհրաժեշտ է նշված ենթակետը հստակեցնել:
Նույն դիտարկումը վերաբերում է Նախագծի Հավելված 4-ի 5-րդ կետի նույնանման  կարգավորմանը:
Բացի այդ, անհրաժեշտ է Նախագծի Հավելված 3-ի 14-րդ կետի 6-րդ ենթակետի «սահմանված ձևաչափին չհամապատասխանող հայտերը հետ են վերադարձնում ներկայացնողին» բառերը հանել, քանի որ դրանք կրկնվում են:
	Ընդունվել է մասնակի։
Սահմանված ձևաչափին չհամապատասխանող հայտերը վերադարձնելու դեպքում դրանք կրկին ներկայացնելու համար ժամկետ սահմանելը նպատակահարմար չէ, քանի որ հայտերում առկա հնարավոր սխալները շտկելու համար կարող է տարբեր ժամանական պահանջվել։

	12. Նախագծի Հավելված 3-ի 14-րդ կետի 8-րդ ենթակետի համաձայն՝ քարտուղարությունը սահմանված ժամկետում աշխատանքներն իրականացնողին և Հայաստանի Հանրապետության պետական եկամուտների կոմիտե է ուղարկում Հանձնաժողովի եզրակացությունն ու այն հաստատելու մասին Հայաստանի Հանրապետության կրթության, գիտության, մշակույթի և սպորտի նախարարի հրամանը:
Սույն դեպքում, պարզ չէ, թե ում կողմից և ինչ կարգով հաստատված ժամկետում է քարտուղարությունը Հանձնաժողովի եզրակացությունն ու այն հաստատելու մասին Հայաստանի Հանրապետության կրթության, գիտության, մշակույթի և սպորտի նախարարի հրամանը ուղարկում աշխատանքներն իրականացնողին և Հայաստանի Հանրապետության պետական եկամուտների կոմիտե: Բացի այդ, պարզ չէ, թե ինչ կարգով են նշված փաստաթղթերը ուղարկվում աշխատանքներն իրականացնողին և Հայաստանի Հանրապետության պետական եկամուտների կոմիտե: Նշվածից ելնելով՝ գտնում ենք, որ Նախագծի Հավելված 3-ի 14-րդ կետի 8-րդ ենթակետն ունի հստակեցման կարիք:
	Ընդունվել է մասնակի։

Նախագծի 4-րդ կետի 1-ին ենթակետով սահմանվող թիվ 3 հավելվածի 14-րդ կետի 8-րդ ենթակետից սահմանված ժամկետում բառերը հանվել է։
Միաժամանակ, հայտնում ենք, որ նախագծի 4-րդ կետի 2-րդ ենթակետով սահմանվող թիվ 4 հավելվածի 18-րդ կետով սահմանված է Հանձնաժողովի եզրակացության ու այն հաստատելու մասին Հայաստանի Հանրապետության կրթության, գիտության, մշակույթի և սպորտի նախարարի հրամանը ներկայացնելու ժամկետը։ Նշյալ՝ 18-րդ կետով սահմանված է հետևյալը․
Աշխատանքները՝ որպես այդպիսին որակելու կամ աշխատանքների՝ որպես այդպիսին որակումը դադարեցնելու վերաբերյալ Հանձնաժողովի եզրակացությունը և այն հաստատելու մասին Հայաստանի Հանրապետության կրթության, գիտության, մշակույթի և սպորտի նախարարի հրամանը 5 աշխատանքային օրվա ընթացքում ուղարկվում է աշխատանքները իրականացնողին և Հայաստանի Հանրապետության պետական եկամուտների կոմիտե:։

	13. Նախագծի Հավելված 3-ի 15-րդ կետի համաձայն՝ Հանձնաժողովի նիստի օրակարգի նախագիծը և օրակարգում ներառված հարցերին վերաբերող նյութերը Հանձնաժողովի անդամներին է ներկայացվում Հանձնաժողովի նիստից առնվազն հինգ աշխատանքային օր առաջ։
Սույն դեպքում, անհրաժեշտ է հստակեցնել, թե ինչ կարգով են Հանձնաժողովի նիստի օրակարգի նախագիծը և օրակարգում ներառված հարցերին վերաբերող նյութերը ներկայացվում Հանձնաժողովի անդամներին:
	Ընդունվել է։
Նախագծում կատարվել է համապատասխան լրացում։

	14. Նախագծի Հավելված 3-ի 16-րդ կետի համաձայն՝ Հանձնաժողովում անդամի կարգավիճակ ունեցող յուրաքանչյուր պետական մարմին Հանձնաժողովի նիստից առնվազն 2 աշխատանքային օր առաջ Քարտուղարություն է ներկայացնում Հանձնաժողովի՝ իր կողմից լիազորված անդամի (անձանց) տվյալները:
Սույն դեպքում անհրաժեշտ է հստակեցնել, թե ինչ կարգով է Հանձնաժողովում անդամի կարգավիճակ ունեցող յուրաքանչյուր պետական մարմին Քարտուղարություն ներկայացնում Հանձնաժողովի՝ իր կողմից լիազորված անդամի (անձանց) տվյալները:
Բացի այդ, հարկ է նշել, որ Նախագծի Հավելված 4-ի 7-րդ կետի համաձայն՝ քարտուղարությունը ձևավորում է Հանձնաժողովի նիստի օրակարգը, Հանձնաժողովի նիստից առնվազն 5 աշխատանքային օր առաջ այդ մասին ծանուցում սույն որոշման 1-ին հավելվածում սահմանված գերատեսչություններին, որոնք ծանուցումը ստանալուց հետո 2 աշխատանքային օրվա ընթացքում ներկայացնում են հանձնաժողովի անդամ իրենց կողմից լիազորված ներկայացուցչի (կամ ներկայացուցիչների) տվյալները:
Սույն դեպքում, նկատի ունենալով, որ Նախագծի Հավելված 3-ի 16-րդ կետը և Հավելված 4-ի 7-րդ կետը, ըստ էության, պարունակում են նույնանման կարգավորումներ՝ առաջարկում ենք վերոգրյալ կետերում նշված ձևակերպումները համապատասխանեցնել միմյանց:
Միաժամանակ, Նախագծի Հավելված 3-ի 16-րդ կետը և Հավելված 4-ի 7-րդ կետը սահմանում են Հանձնաժողովում անդամի կարգավիճակ ունեցող յուրաքանչյուր պետական մարմնի կողմից Հանձնաժողովում իրենց կողմից լիազորված անդամի տվյալների փոխանցում Հանձնաժողովի քարտուղարությանը։ Այս դրույթների բովանդակությունից հետևում է, որ Նախագիծը նախատեսում է «Անձնական տվյալների պաշտպանության մասին» օրենքի (այսուհետ՝ ԱՏՊ օրենք) իմաստով անձնական տվյալների փոխանցում (ԱՏՊ օրենքի 3-րդ հոդվածի 1-ին մասի 3-րդ կետ), սակայն հիշյալ դրույթներում հստակեցված չէ փոխանցման ենթակա անձնական տվյալների ցանկը։
Նախագծի հիշյալ իրավանորմերի կապակցությամբ հարկ է նշել, որ  ԱՏՊ օրենքի 8-րդ հոդվածը և 9-րդ հոդվածի 5-րդ մասը սահմանում են, որ առանց տվյալների սուբյեկտի համաձայնության անձնական տվյալների մշակումն օրինական է, եթե տվյալներ մշակելն ուղղակիորեն նախատեսված է օրենքով (ԱՏՊ օրենքի 3-րդ հոդվածի 1-ին մասի 2-րդ կետի համաձայն՝ անձնական տվյալների փոխանցումը նույնպես համարվում է մշակում): Անձնական տվյալների մշակման «օրենքով ուղղակիորեն նախատեսված լինելու» պահանջը նշանակում է, որ օրենքը կամ դրա հիման վրա ընդունված ենթաօրենսդրական նորմատիվ իրավական ակտն ուղղակիորեն և հստակ պետք է սահմանի անձնական տվյալների մշակման բոլոր բովանդակային պայմանները, որոնց թվում է մշակման (փոխանցման) ենթակա տվյալների սպառիչ ցանկի սահմանումը:  Անձնական տվյալների մշակումն օրենքով ուղղակիորեն նախատեսելու պահանջը նպատակ ունի օրենքի (ենթաօրենսդրական նորմատիվ իրավական ակտի) համար ապահովել այնպիսի որոշակիություն (ինչպես ԱՏՊ օրենքի 10-րդ հոդվածը ապահովում է համաձայնության հիման վրա անձնական տվյալների մշակման դեպքում), որ որևէ կասկած չպետք է մնա, որ օրենքը նախատեսել է այդ անձնական տվյալների մշակումը:
Այսպիսով, ելնելով վերոգրյալից՝ անհրաժեշտ է Նախագծի Հավելված 1-ի 16-րդ կետում և Հավելված 4-ի 7-րդ կետում սահմանել Հանձնաժողովում պետական մարմինների լիազորված ներկայացուցիչների փոխանցման ենթակա անձնական տվյալների սպառիչ ցանկը (օրինակ՝ անունը, ազգանունը, պաշտոնը, աշխատանքային հեռախոսահամարը և էլեկտրոնային հասցեն), ինչպես սահմանված է Նախագծի Հավելված 4-ի 4-րդ կետում:
	Ընդունվել է։
Նախագծում կատարվել է համապատասխան լրացումներ և փոփոխություն։ Միաժամանակ, նախագծի 4-րդ կետի 2-րդ ենթակետով սահմանվող թիվ 4 հավելվածի 7-րդ կետը հանվել է և նշյալ կետով սահմանված՝  Հանձնաժողովի նիստի օրակարգը ձևավորելու և  Հանձնաժողովի անդամներին ծանուցելու հետ կապված հարաբերությունները կարգավորվել են նախագծի 4-րդ կետի 1-ին ենթակետով սահմանվող թիվ 3 հավելվածի 14-րդ կետի 3-րդ ենթակետով։

	15. Նախագծի Հավելված 4-ի 3-րդ կետի 2-րդ և 3-րդ պարբերությունների համաձայն.
«ՌՏԳՏ խորհրդի կողմից ֆինանսավորման երաշխավորված գիտական հետազոտությունների և փորձարարական մշակումների աշխատանքների որպես այդպիսին որակելու վերաբերյալ եզրակացություն տրամադրվում է ՌՏԳՏ խորհրդի կողմից, որը հաստատվում է Հայաստանի Հանրապետության բարձր տեխնոլոգիական արդյունաբերության նախարարի կողմից:
ՌՏԳՏ խորհրդի եզրակացությունն ու այն հաստատելու մասին Հայաստանի Հանրապետության բարձր տեխնոլոգիաների արդյունաբերության նախարարի հրամանը սահմանված ժամկետում աշխատանքներն իրականացնողին և Հայաստանի Հանրապետության պետական եկամուտների կոմիտե է ուղարկում Հայաստանի Հանրապետության բարձր տեխնոլոգիաների արդյունաբերության նախարարությունը:»:
Կարծում ենք, որ հիշյալ կարգավորումները դուրս են սույն նախագծի կարգավորման առարկայի շրջանակից: Ուստի նախագծում դրանց ներառումը լրացուցիչ հիմնավորման կարիք ունի:
	Ընդունվել է մասնակի։
Նախագծում կատարվել է համապատասխան լրացում։

	16. Նախագծի Հավելված 4-ի 5-րդ կետի համաձայն՝ եթե հայտը և դրան կից ներկայացված փաստաթղթերը չեն համապատասխանում կամ չեն բավարարում սույն կարգի պահանջներին, կամ դրանցում ներառված տեղեկություններն լրացուցիչ հիմնավորումների կարիք ունեն, ապա Քարտուղարությունը կամ Հանձնաժողովը Քարտուղարության միջոցով լրամշակման նպատակով վերադարձնում է հայտը: Լրամշակված և սույն կարգի պահանջներին կրկին չբավարարող հայտերը ենթակա չեն քննարկման:
Միաժամանակ, Նախագծի Հավելված 4-ի 6-րդ կետի համաձայն՝ հայտը և կից ներկայացված փաստաթղթերը ենթակա չեն վերադարձման:
Սույն դեպքում, հաշվի առնելով «Նորմատիվ իրավական ակտերի մասին» օրենքի 13-րդ հոդվածի 8-րդ մասը, համաձայն որի՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները՝ անհրաժեշտ է վերանայել Նախագծի Հավելված 4-ի 6-րդ կետը, քանի որ նույն հավելվածի 5-րդ կետով արդեն իսկ նախատեսված է, որ սահմանված դեպքում հայտը և կից ներկայացված փաստաթղթերը վերադարձվում են:
	Ընդունվել է։
Նախագծի 4-րդ կետի 2-րդ ենթակետով սահմանվող թիվ 4 հավելվածի 6-րդ կետը խմբագրվել է։

	17. Նախագծի Հավելված 4-ի 9-րդ կետում «հայտնում» բառն անհրաժեշտ է փոխարինել «հայտում» բառով:
	Ընդունվել է։
Նախագծում կատարվել է համապատասխան փոփոխություն։

	18. Նախագծի Հավելված 4-ի 12-րդ կետի համաձայն՝ աշխատանքների որակման վերաբերյալ հայտը կարող է մերժվել, եթե հայտում և կից փաստաթղթերում ներկայացված տվյալներն ու տեղեկությունները հիմնավորված կամ հավաստի չեն:
Սույն կարգավորումից ելնելով, առաջարկում ենք հստակեցնել հայտը մերժելու հիմքի առկայության դեպքում ինչ ընթացակարգով է նախատեսվում կարգավորել նշված հարաբերությունները:
	Չի ընդունվել։
Ամբողջությամբ պարզ չէ առաջարկության բովանդակությունը, քանի որ նախագծով առաջարկվող կարգավորումների համաձայն՝ Հանձնաժողովը տրամադրում է գիտական հետազոտությունների և փորձարարական մշակումների աշխատանքները որպես այդպիսին որակումը մերժելու վերաբերյալ եզրակացություն։

	19. Նախագծի Հավելված 4-ի 15-րդ կետի համաձայն՝ սույն կարգի 13-րդ կետում նշված տեղեկությունները աշխատանքներն իրականացնողի կողմից Կոմիտե չներկայացվելու, ներկայացված փաստաթղթերում կեղծ տեղեկություններ հայտնաբերվելու, ինչպես նաև աշխատանքներն իրականացնողի գործունեության մեջ էական խախտումների առկայության դեպքում Կոմիտեն այդ մասին տեղեկացնում է Հանձնաժողովին, իսկ Հանձնաժողովը վերանայել գիտական հետազոտություններ և փորձարարական մշակումներ որակելու իր եզրակացությունը:
Սույն դեպքում, անհրաժեշտ է հստակեցնել, թե կարգի 13-րդ կետում նշված տեղեկությունները աշխատանքներն իրականացնողի կողմից Կոմիտե չներկայացվելու, ներկայացված փաստաթղթերում կեղծ տեղեկություններ հայտնաբերվելու, աշխատանքներն իրականացնողի գործունեության մեջ էական խախտումների առկայության դեպքում ինչ ժամկետում և կարգով է Կոմիտեն այդ մասին տեղեկացնում Հանձնաժողովին:
Բացի այդ, Նախագծի Հավելված 4-ի 15-րդ կետում «տեղեկությունները» բառն առաջարկում ենք փոխարինել «հաշվետվությունը» բառով՝ նկատի ունենալով նույն հավելվածի 13-րդ կետում կիրառվող ձևակերպումները: Ինչպես նաև առաջարկում ենք «իսկ Հանձնաժողովը վերանայել» բառերը փոխարինել «իսկ Հանձնաժողովը վերանայում է» բառերով:
	Ընդունվել է։
Նախագծում կատարվել են համապատասխան փոփոխություններ։

	20. Նախագծի Հավելված 2-ի և Հավելված 3-ի վերնագրերում «և» բառն առաջարկում ենք փոխարինել «ԵՎ» բառով:
	Ընդունվել է։
Նախագծում կատարվել են համապատասխան փոփոխություններ։

	4. ՀՀ էկոնոմիկայի նախարարություն

	1. Գրությամբ ներկայացված գիտահետազոտական աշխատանքների ֆինանսավորման սահմանափակումների վերաբերյալ դիտարկմանն ի պատասխան՝ առաջարկում  ենք Նախագծի N2 հավելվածի 4-րդ կետի «գ» ենթակետում «ժամանակ, աշխատուժ» բառերից հետո լրացնել «ընդ որում՝ մասնագիտական հանձնաժողով հայտ ներկայացրած աշխատանքներ իրականացնողը չպետք է օգտված լինի պետության կողմից ֆինանսավորվող որևէ այլ ծրագրերից կամ ստացած լինի հարկային արտոնություն» բառերը: Իսկ Ձեր կողմից ներկայացված առաջարկը կարող է քննարկման առարկա դառնալ պետական բյուջեի ծրագրերից օգտվող շահառուների միասնական բազա ունենալու դեպքում։
	Չի ընդունվել։
Առավել նպատակահարմար է, որպեսզի պետական բյուջեից ֆինանսավորվող այն աշխատանքները, որոնք կվորակվեն և հարկային արտոնություններից կօգտվեն այդ աշխատանքների մասով հարկային արտոնությունների չափով նվազեցվի պետական բյուջեից ֆինանսավորման չափը։

	2. Հանձնաժողովի գործունեությունն առանց համապատասխան նախնական փորձագիտական եզրակացության արդյունավետ չի կարող լինել, քանի որ հանձնաժողովի կազմում ընդգրկվող ներկայացուցիչները, առնվազն պետական կառավարման համակարգի մարմինների մասով, չունեն համապատասխան գիտելիքները գնահատելու հմտություններ: Հետևաբար, առաջարկում ենք Նախագիծը վերստին քննարկել փորձագետներ ներգրավելու ձևաչափով՝ նոր լրամշակված նախագծի տեսքով։
	Չի ընդունվել։
Նախագծի 4-րդ կետի 2-րդ ենթակետով սահմանվող թիվ 4 հավելվածի 15-րդ կետի համաձայն՝ Հանձնաժողովի անդամները կարող են ներգրավել փորձագետներ կամ դիմել Հայաստանի Հանրապետության կրթության, գիտության, մշակույթի և սպորտի նախարարության բարձրագույն կրթության և գիտության կոմիտեին գիտական հետազոտությունների և փորձարարական մշակումների աշխատանքները նախագծով սահմանված չափանիշներին համապատասխանելու վերաբերյալ եզրակացության ստանալու նպատակով։

	3. Առաջարկում ենք Նախագծով հստակեցնել հանձնաժողովի կողմից գիտական հետազոտություններ և փորձարարական մշակումներ որակված աշխատանքների որակումը դադարեցվելու դեպքում ֆինանսավորման և ֆինանսական միջոցների հետվերադարձման հարցերը։
	Չի ընդունվել։
Նման կարգավորում սահմանված է ՀՀ հարկային օրենսգրքով։ Մասնավորապես, սահմանված է, որ մասնագիտական հանձնաժողովի տրամադրած դրական եզրակացությունը չեղյալ ճանաչվելու դեպքում կատարվում է հարկային պարտավորությունների վերահաշվարկ՝ հիմք ընդունելով ՀՀ հարկային օրենսգրքով սահմանված ընդհանուր կարգավորումները:


	4. Նախագծի N 2 հավելվածի 2-րդ կետը չի համապատասխանում «Գիտական և գիտատեխնիկական գործունեության մասին» օրենքի 1-ին հոդվածով սահմանված հասկացություններին, ուստի առաջարկում ենք խմբագրել և «գիտական հետազոտություններ» բառերը փոխարինել «կիրառական գիտական հետազոտություններ» բառերով։
	Չի ընդունվել։
Նախագծի 3-րդ կետով սահմանվող հավելվածի 2-րդ կետի 1-ին ենթակետով հստակեցված է, որ խոսքը վերաբերում է կիրառական գիտական հետազոտություններին։

	5. Միաժամանակ, առանձին դրույթներ չեն համապատասխանում իրավական որոշակիության սկզբունքին, մասնավորապես՝ Նախագծի N2 հավելվածի 3-րդ կետի 1-ին ենթակետի «գոյություն ունեցող գիտելիքների բազան» բառերը, նույն կետի 3-րդ ենթակետը և 5-րդ կետը։
	Չի ընդունվել։
Գիտական հետազոությունների կամ փորձարարական մշակումների աշխատանքներն այդպիսին որակելու նպատակով նախագծով սահմանվող չափանիշները միջազգայնորեն ընդունված չափանիշներ են։

	6. [bookmark: _Hlk189238036][bookmark: _Hlk189238322]Նախագծի N4 hավելվածի 4-րդ կետում առաջարկում ենք «(կամ)» բառը հանել։
	Ընդունվել է։
Նախագծում կատարվել է համապատասխան փոփոխություն։

	7. Առաջարկում ենք քննարկել N4 հավելվածի 5-րդ կետում կասեցման առավելագույն ժամկետների սահմանման նպատակահարմարությունը։
	Չի ընդունվել։
Կասեցման առավելագույն ժամկետներ սահմանելը կարող է խնդրահարույց լինել, քանի որ պարզ չէ, թե գործնականում այս կամ այն թերությունը շտկելու համար տնտեսավարող սուբյեկտներից որքան ժամանակ կպահանջվի։

	8. Առաջարկում ենք հանել կամ խմբագրել Նախագծի N4 հավելվածի 16-րդ կետի վերջին նախադասությունը, որովհետև ստացվում է հանձնաժողովի անդամ Կոմիտեի ներկայացուցիչն ունի իրավասություն Կոմիտեի կողմից ներկայացված եզրակացության նկատմամբ։
	Ընդունվել է։
Նախագծում կատարվել է համապատասխան փոփոխություն։

	9. Նախագծի N4 հավելվածի 19-րդ կետում «Ծրագրերի նպատակներին և դրույթներին» բառերից առաջ լրացնել «Կոմիտեի կողմից իրականացված վերահսկողության արդյունքում» բառերը։
	Չի ընդունվել։
Իրականացվող աշխատանքները ծրագրի նպատակներին և դրույթներին համապատասխան չիրականացվելու դեպքեր գործնականում կարող են հայտնաբերվել ոչ միայն Կոմիտեի կողմից, այլ նաև, օրինակ հանձնաժողովի անդամների կողմից։

	5. ՀՀ պետական եկամուտների կոմիտե
	06․02․2025թ․

	
	N 01/3-3/6798-2025

	1. Առաջարկում ենք նախագծի նախաբանում «121-րդ հոդվածի 2-րդ մասի 4-րդ կետը» բառերից հետո  ավելացնել «, 121-րդ հոդվածի 6-րդ մասը» բառերը։
Միաժամանակ, առաջարկում ենք քննարկել նշված որոշմամբ նախատեսվող կարգավորումները կիրառել օրենսգրքի 64-րդ հոդվածի 2-րդ մասի 3-րդ կետով սահմանված ԱԱՀ-ի ազատման արտոնության կիրառման շրջանակների որոշման համար՝ ուժը կորցրած ճանաչելով ՀՀ կառավարության 06.07.2017թ. N772-Ն որոշումը։
	Չի ընդունվել։
Հարկային օրենսգրքի 64-րդ հոդվածի 2-րդ մասի 3-րդ կետով և 121-րդ հոդվածի 6-րդ մասով սահմանված կարգավորումների կիրառության առումով գիտական հետազոտությունների և փորձարարական մշակումների չափանիշները սահմանվելու է Կառավարության առանձին որոշմամբ։ Նշենք նաև, որ Նախագծի համաձայն գիտահետազոտական են որակվելու միայն կիրառական նշանակություն ունեցող հետազոտությունները, մինչդեռ ներկայումս գործող կարգավորումների համաձայն ԱԱՀ-ից ազատման արտոնության կիրառության առումով գիտահետազոտական կարող են համարվում նաև հիմնարար հետազոտությունները: 

	2. Նախագծի 2-րդ կետով սահմանվում են գիտական հետազոտությունների և փորձարարական մշակումների չափանիշները` համաձայն N 2 հավելվածի, որի՝
· 1-ին կետի համաձայն՝ գիտական հետազոտությունների և փորձարարական մշակումների աշխատանքների հասկացությունները օգտագործվում են «Գիտական և գիտատեխնիկական գործունեության մասին» օրենքի իմաստով,
· 2-րդ կետի համաձայն՝ նույն չափանիշների իմաստով գիտական հետազոտություններ են համարվում ձեռք բերած գիտելիքների ընդլայնման, նոր գիտելիքների ստացման ու կիրառման նպատակով կատարվող՝ 
1) կիրառական գիտական հետազոտությունները, որոնք հիմնականում գործնական նշանակություն ունեցող, որոշակի խնդիրների լուծմանը նպատակաուղղված հետազոտություններ են,
2) փորձարարական մշակման աշխատանքները, որոնք գիտական հետազոտությունների կամ գործնական փորձի միջոցով ձեռք բերված գիտելիքների վրա հիմնված և մարդու կյանքի ու առողջության պահպանմանը, նոր նյութերի, արտադրանքի, ծառայությունների, համակարգերի կամ մեթոդների ստեղծմանը ինչպես նաև դրանց հետագա կատարելագործմանն ուղղված աշխատանքները:
ՀՀ հարկային օրենսգրքի 121-րդ, 123-րդ և 150-րդ հոդվածներով սահմանված կարգավորումները վերաբերում են Կառավարության սահմանած չափանիշներին համապատասխանող գիտական հետազոտությունների և փորձարարական մշակումների աշխատանքներին։
Միաժամանակ, «Գիտական և գիտատեխնիկական գործունեության մասին» օրենքի 1-ին հոդվածին համապատասխան՝ գիտական և գիտատեխնիկական գործունեությունը և փորձարարական մշակումները սահմանվում են հետևյալ կերպ.
· գիտական և գիտատեխնիկական գործունեությունը ձեռք բերած գիտելիքների ընդլայնմանը և նոր գիտելիքների ստացմանն ու կիրառմանն ուղղված մտավոր ստեղծագործական գործունեությունն է, ներառյալ`
ա) հիմնարար գիտական հետազոտություններ` բնության օրենքների, մարդու գործունեության, հասարակության կառուցվածքի և զարգացման հիմնական օրինաչափությունների մասին ունեցած գիտելիքների ընդլայնմանն ու նոր գիտելիքների ձեռքբերմանն ուղղված տեսական կամ փորձարարական գործունեություն,
բ) կիրառական գիտական հետազոտություններ` հիմնականում գործնական նշանակություն ունեցող, որոշակի խնդիրների լուծմանը նպատակաուղղված հետազոտություններ։
· փորձարարական մշակումները գիտական հետազոտությունների կամ գործնական փորձի միջոցով ձեռք բերված գիտելիքների վրա հիմնված և մարդու կյանքի ու առողջության պահպանմանը, նոր նյութերի, արտադրանքի, ծառայությունների, համակարգերի կամ մեթոդների ստեղծմանը և դրանց հետագա կատարելագործմանն ուղղված գործունեություն։
Վերոնշյալը հաշվի առնելով՝ առաջարկում ենք հստակեցնել գիտական հետազոտությունների և փորձարարական մշակումների աշխատանքները։
Միաժամանակ, օրենսգրքի՝ մինչև 01.01.2025թ․գործող խմբագրության 121-րդ հոդվածի 6-րդ մասով սահմանված էին գիտահետազոտական և փորձակոնստրուկտորական աշխատանքներում ու ծառայություններում չներառվող գործունեությունը, մասնավորապես՝ կրթությունը և կադրերի պատրաստումը (վերապատրաստումը), մարկետինգային գործունեությունը, ընդհանուր նշանակության տեղեկությունների հավաքումը և մշակումը և այլն։ Ուստի առաջարկում ենք համանման կարգավորումներ նախատեսել նաև նախագծում։
	Չի ընդունվել:
Նախագծի քննարկումների ընթացքում շահագրգիռ այլ գերատեսչությունների կողմից ներկայացված առաջարկությունների հիման վրա հիմնարար գիտական հետազոտությունները չեն ներառվել նախագծով կարգավորվող հարաբերությունների շրջանակում:
Ինչ վերաբերում է կրթությանը և կադրերի պատրաստման (վերապատրաստումը), մարկետինգային, ընդհանուր նշանակության տեղեկությունների հավաքման և մշակման գործունեությանը, ապա պետք է նշել, որ այդ գործունեության տեսակները առաջարկվող չափանիշների ներքո գործնականում չեն կարող որակվել որպես գիտահետազոտական աշխատանքներ:

	3. Նախագծի 2-րդ կետով սահմանվող N 2 հավելվածի 5-րդ կետին համապատասխան՝ նույն հավելվածի 3-րդ կետով սահմանված չափանիշների բավարարման դեպքում գիտական հետազոտությունները և փորձարարական մշակումների աշխատանքները որպես այդպիսի որակելու վերաբերյալ եզրակացությունը տրամադրվում է առնվազն նախկին 6 ամիսների ընթացքում M72 տնտեսական գործունեության դասակարգչի ներքո հաշվետվությունների առկայության դեպքում, ընդ որում՝ այս մասով առնվազն 6 ամսվա ընթացքում ճշգրտումներ չպետք է կատարված լինեն։
Նշված դրույթի հետ կապված հայտնում ենք, որ.
· ՀՀ ՊԵԿ նախագահի 12.12.2018թ. N 749-Ն հրամանի 1-ին կետի 1-ին ենթակետով հաստատված է ռեզիդենտ շահութահարկ վճարողի և մշտական հաստատության միջոցով ՀՀ-ում գործունեություն իրականացնող ոչ ռեզիդենտ շահութահարկ վճարողի շահութահարկի հաշվարկի ձևը և դրա լրացման կարգը` համաձայն N 1 հավելվածի, որի 44-րդ կետի համաձայն՝ հաշվարկի 9-րդ բաժնի աղյուսակում («Եկամուտները` ըստ գործունեության տեսակների») լրացվում են հաշվետու տարում շահութահարկ վճարողի ըստ գործունեության տեսակների ստացված եկամուտների տեսակարար կշիռները (տոկոսով) համախառն եկամտի մեջ (ըստ տեսակարար կշիռների նվազման),
· ՀՀ ՊԵԿ նախագահի 30.12.2016թ. N 299-Ն հրամանով հաստատված է շրջանառության հարկի հաշվարկի ձևը և դրա լրացման կարգը` համաձայն N 1հավելվածի, որի 70-րդ կետի համաձայն՝ «Եկամուտները` ըստ գործունեության տեսակների» աղյուսակում լրացվում են հաշվետու եռամսյակում շրջանառության հարկ վճարողի ըստ գործունեության տեսակների ստացված եկամուտների տեսակարար կշիռները բոլոր եկամուտների հանրագումարի մեջ (ըստ տեսակարար կշիռների նվազման),
· ՀՀ ՊԵԿ նախագահի 30.12.2016թ. N 298-Ն հրամանով հաստատված է ավելացված արժեքի հարկի և ակցիզային հարկի միասնական հաշվարկի ձևը և դրա լրացման կարգը` համաձայն հավելվածի, որի 39-րդ կետի համաձայն՝ միասնական հաշվարկի 35-րդ կետում լրացվում են հաշվետու ժամանակաշրջանում ըստ գործունեության տեսակների ԱԱՀ-ի բաժնում լրացված հարկման բազաների տեսակարար կշիռները (տոկոսով) միասնական հաշվարկի 16-րդ կետի «Ա» սյունակում լրացված հարկման բազայի նկատմամբ։
Այսինքն, հարկ վճարողը M72 («Գիտական հետազոտություններ և մշակումներ») տնտեսական գործունեության դասակարգչի տվյալները արտացոլում է համապատասխան հարկային հաշվարկում միայն այն դեպքում, եթե հաշվետու ժամանակաշրջանում այդ գործունեության տեսակի մասով ունեցել է եկամուտ (ԱԱՀ-ով հարկման բազա)։ Իսկ եթե, հաշվետու ժամանակաշրջանում հարկ վճարողը կատարել է գիտական հետազոտությունների կամ փորձարարական մշակումների աշխատանքներ, սակայն այդ աշխատանքների գծով դեռևս եկամուտ չի ստացել (օտարման գործարք չի կատարվել), ապա հարկային հաշվարկում չի կարող արտացոլել M72 տնտեսական գործունեության դասակարգչի տվյալները։
Միաժամանակ, առաջարկում ենք նախագծում հստակեցնել՝ M72 դասակարգչի ներքո հաշվետվությունների առկայության (այդ մասով ճշգրտումներ կատարած չլինելու) առումով  նախկին 6 ամիսները որ օրվանից են հաշվարկվելու։
	Ընդունվել է:
Նախագծի հետագա քննարկումների ընթացքում նշյալ կարգավորումները հանվել են:

	4. Նախագծի 3-րդ կետի 2-րդ ենթակետով հաստատվում է հանձնաժողովի կողմից գիտական հետազոտությունների և փորձարարական մշակումների աշխատանքները որպես այդպիսին որակելու կարգը՝ համաձայն N 4 հավելվածի, որի՝
· 19-րդ կետի համաձայն՝ հանձնաժողովի կողմից տրամադրված դրական եզրակացությունը չեղյալ է ճանաչվում իրականացվող աշխատանքները ծրագրի նպատակներին և դրույթներին համապատասխան չիրականացվելու դեպքերում,
· 21-րդ կետի համաձայն՝ աշխատանքներն իրականացնողը կարող է ինքնակամ հրաժարվել Հարկային օրենսգրքով սահմանված հարկման առանձնահատկությունների կիրառումից՝ իր դիմումի համաձայն, որի հիման վրա հանձնաժողովի կողմից տրամադրվում է որպես գիտական հետազոտությունների և փորձարարական մշակումների աշխատանքներ որակված աշխատանքների որակումը դադարեցնելու վերաբերյալ եզրակացություն: Այս դեպքում՝ գիտական հետազոտությունների և փորձարարական մշակումների աշխատանքներ որակված աշխատանքների որակումը դադարեցվելու արդյունքում հարկային պարտավորությունների վերահաշվարկներ չեն կատարվում։
Առաջարկում ենք նախագծի 3-րդ կետի 2-րդ ենթակետով հաստատվող N 4 հավելվածի 21-րդ կետում «հարկային պարտավորությունների վերահաշվարկներ չեն կատարվում» բառերից հետո ավելացնել «բացառությամբ հետագայում հանձնաժողովի կողմից տրամադրված դրական եզրակացությունը չեղյալ ճանաչվելու դեպքի» բառերը։
	Չի ընդունվել:
Որակավորումը չեղյալ ճանաչելու դեպքերում հարկային պարտավորությունները վերահաշվարկելու կանոնը սահմանված է հարկային օրենսգրքով: Մյուս կողմից խնդրո առարկա կետը կարգավորում է հարկային արտոնություններից օգտված հարկ վճարողի կողմից ինքնակամ հարկային արտոնությունից հրաժարվելու դեպքերին: Այդ պայմաններում առաջարկվող կարգավորումը սահմանելու անհրաժեշտությունը կարծում ենք բացակայում է:

	5. Նախագծով առաջարկում ենք հստակեցնել ՀՀ հարկային օրենսգրքի 123-րդ հոդվածի 2-րդ մասի 3-րդ կետով և 150-րդ հոդվածի 1-ին մասի 1.1-ին կետով սահմանված կարգավորումների շրջանակներում` մասնագիտական աշխատանքների ցանկում ներառված զբաղմունքներով զբաղվող անձնակազմի համար մասնագիտական աշխատանքի մասով հաշվարկված աշխատավարձի և դրան հավասարեցված այլ վճարումների 200 տոկոսը նվազեցնելու, ինչպես նաև եկամտային հարկը 10 տոկոս դրույքաչափով հաշվարկելու կարգավորումները ոչ ամբողջական ամիսների համար (մասնագիտական հանձնաժողովի դրական եզրակացություն ստանալու և դադարեցնելու ամիսների համար) կիրառելու հարցը, ինչպես նաև մասնագիտական աշխատանք կատարողները այլ աշխատանքներում ևս ներգրավված լինելու դեպքում վերոնշյալ դրույթները կիրառելու հարցը։
	Ընդունվել է:
Որոշման նախագծի 7-րդ կետով սահմանվել են հարկային արտոնությունների կիրառության հետ կապված կարգավորումներ:

	6. Ինչ վերաբերում է պետական բյուջեից ֆինանսավորվող աշխատանքների մասով հարկային արտոնությունների չափով պետական բյուջեից ֆինանսավորման չափը նվազեցնելուն, ապա հայտնում ենք, որ առարկություններ չունենք։
	Ընդունվել է ի գիտություն:



